
Thorny Skate (2013) - ᑭᐅᓂᕐᒧᑦ ᑎᑎᖅᖃᖅ 
 
ᑕᖅᖀᓐᓇᕐᔪᐊᖅ (ᔭᓄᐊᕆ) 3, 2013 
 
ᐊᑎᕆᔭᖓ : Thorny Skate 
ᖃᐅᔨᓇᓱᖕᓂᒃᑯᑦ ᐊᑎᖓ : Amblyraja radiata 
 
ᖃᓄᐃᖓᓂᖓᓄᑦ ᖃᐅᔨᓴᐃᓂᖅ ᐅᑯᓄᖓ  ᑲᑎᒪᔨᐊᓛᑦ ᖃᓄᐃᖓᓂᕆᔭᖏᓐᓄᑦ ᐱᑕᖃᕈᖕᓃᑐᐃᓐᓇᕆᐊᓖᑦ ᓂᕐᔪᑏᑦ ᑲᓇᑕᒥᑦ 
(COSEWIC): ᐊᔾᔨᐅᖏᑦᑐᒃᑯᑦ ᐃᓱᒫᓘᑕᐅᔪᖅ 
 
ᖃᓄᖅ ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑭᐅᓂᐊᕐᓂᕆᔭᖓ  ᖃᐅᔨᓴᐃᓂᕐᒧᑦ: ᒥᓂᔅᑕ ᐃᖃᓗᓕᕆᔨᒃᑯᓐᓄᑦ ᑲᒪᔭᖃᕐᓂᐊᖅᑐᖅ 
ᐅᖃᖃᑎᒌᖕᓂᐅᔪᓂᒃ ᑯᐸᐃᒃ ᒐᕙᒪᒃᑯᖏᓐᓄᑦ, ᓂᐅᕙᓐᓛᓐ ᐊᒻᒪᓗ ᓛᐳᕋᑐᐊ, ᓂᐅ ᐳᕋᓐᔅᐃᒃ, ᓅᕙ ᓯᑰᓯᐊ, ᐳᕆᓐᔅ ᐃᐊᑦᐅᐊᑦ 
ᐊᐃᓚᓐ ᐊᒻᒪᓗ ᓄᓇᕗᑦ, ᓄᓇᕗᒻᒥ ᓂᕐᔪᑎᓂᒃ ᐊᐅᓚᑦᑎᔨᒃᑯᑦ, ᒪᖃᐃᑎᓄᑦ, ᐃᖃᓗᒃᓯᐅᖅᑎᓄᑦ ᐊᒻᒪᓗ ᑮᔭᖃᑦᑎᐊᖅᑎᓄᑦ 
ᑐᑭᒧᐊᒃᑎᕆᓂᕐᒧᑦ ᑲᑎᒪᔨᐊᓛᑦ, ᑑᕐᖓᑦ ᐊᑕᐅᑦᑎᒃᑯᑦ ᐃᖃᓗᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᓄᓇᕕᖕᒥᑦ ᐃᒪᕐᒥᐅᑕᓄᑦ ᑲᑎᒪᔩᑦ, 
ᓄᓇᖃᖅᖄᖅᑐᑦ ᐃᓄᐃᑦ, ᐃᓚᒋᔭᐅᔪᑦ, ᐊᒻᒪᓗ ᑭᑐᑐᐃᓐᓇᐃᑦ Thorny Skate ᐃᓚᔭᐅᖃᑕᐅᔭᕆᐊᖃᕐᒪᖔᑦ ᐋᒃᑲᓘᕝᕙ 
ᑎᑎᕋᖅᓯᒪᔪᑦ ᓂᕐᔪᑏᑦ ᐆᒪᔪᐃᑦ ᐅᓗᕆᐊᓇᕐᓂᕐᒦᑦᑐᓄᑦ (ᑎᑎᖅᖃᖅ 1) ᒪᓕᒡᓗᒍ ᐆᒪᔪᐃᑦ ᐅᓗᕆᐊᓇᕐᓂᕐᒦᑦᑐᓄᑦ ᐱᖁᔭᖅ 
ᐊᔾᔨᐅᖏᑦᑐᒃᑯᑦ ᐃᓱᒫᓘᑕᐅᔪᑐᑦ.  ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑐᓂᓂᐊᖅᑕᖓ ᑲᑎᒪᔨᐊᓛᑦ ᖃᓄᐃᖓᓂᕆᔭᖏᓐᓄᑦ 
ᐱᑕᖃᕈᖕᓃᑐᐃᓐᓇᕆᐊᓖᑦ ᓂᕐᔪᑏᑦ ᑲᓇᑕᒥᑦ-ᑯᓐᓄᑦ (COSEWIC) ᖃᐅᔨᓴᖅᑕᐅᓂᐊᕐᓗᑎᒃ Thorny Skate ᐊᐅᓚᑦᑎᔨ 
ᑲᑎᒪᔨᓄᑦ ᐱᐊᓂᒃᑕᐅᒃᐸᑦ ᐅᖃᖃᑎᖃᕐᓃᑦ.  
 
ᐆᒪᔪᐃᑦ ᖃᐅᔨᓴᖅᑕᐅᖅᖄᖅᑎᓪᓗᒋᑦ ᐅᓗᕆᐊᓇᖅᑐᒦᓐᓂᖏᓐᓄᑦ ᑲᑎᒪᔨᐊᓛᑦ ᖃᓄᐃᖓᓂᕆᔭᖏᓐᓄᑦ ᐱᑕᖃᕈᖕᓃᑐᐃᓐᓇᕆᐊᓖᑦ 
ᓂᕐᔪᑏᑦ ᑲᓇᑕᒥᑦ-ᑯᓐᓄᑦ, ᖃᓄᐃᓕᐅᕈᑕᐅᒃᑲᓐᓂᕆᐊᖃᖅᑐᑦ ᐃᓚᔭᐅᓂᐊᓵᖅᑎᓪᓗᒍ ᑎᑎᖅᖃᖅ 1-ᒧᑦ ᐆᒪᔪᐃᑦ 
ᐅᓗᕆᐊᓇᕐᓂᕐᒦᑦᑐᓄᑦ ᐱᖁᔭᕐᒥᑦ. ᑐᑭᓯᐅᒪᔾᔪᑎᒃᑲᓐᓂᕐᓂᑦ ᐱᕙᓪᓕᐊᓂᕐᒧᑦ ᐱᔪᒪᒍᕕᑦ, ᑕᑯᓗᒍ ᐆᒪᔪᐃᑦ ᑎᑎᕋᖅᓯᒪᔪᑦ 
ᐱᕙᓪᓕᐊᔭᐅᔪᑦ SARA-ᒥᑦ. 
 
ᐱᔾᔪᑕᐅᔪᑦ ᖃᓄᐃᖓᓂᖏᓐᓄᑦ ᐃᓂᓕᐅᖅᑕᐅᓂᖏᑦ ᑐᓂᔭᐅᔪᑦ COSEWIC-ᑯᓐᓂᑦ: ᓱᑲᐃᑦᑐᒥᑦ ᐱᕈᖅᐸᓪᓕᐊᖃᑦᑕᖅᑐᑦ, 
ᐃᓐᓇᕈᐊᓚᙱᑦᑐᑦ ᐊᖏᔪᒥᒃ ᐊᒥᓲᔪᖕᓃᖅᐸᓪᓕᐊᔪᑦ ᓂᒋᖅᐸᓯᐊᓂᑦ ᓇᒧᙵᐅᕝᕕᒋᖃᑦᑕᖅᑕᖏᓐᓂᑦ, ᐃᓚᐅᑉᓗᑎᒃ 
ᑎᑭᐅᑎᓯᒪᓂᖏᑦ. ᓂᒋᖅᐸᓯᐊᓂᑦ ᐊᒥᓲᔪᖕᓃᖅᐸᓪᓕᐊᖏᓐᓇᖅᑐᑦ ᒥᒃᖠᒋᐊᖅᑕᐅᒐᓗᐊᖅᑎᓪᓗᒋᑦ ᐃᖃᓗᒃᓯᐅᖅᑐᓄᑦ 
ᑐᖁᑕᐅᖃᑦᑕᕐᓂᖏᑦ. ᐊᓯᐊᒍᖔᖅ, ᐊᒥᓲᑎᒋᓂᖏᑦ ᐃᓐᓇᕈᖅᓯᒪᔪᑦ ᐅᐊᖕᓇᖅᐸᓯᐊᓂᑦ ᑎᑭᐅᑎᓯᒪᕝᕕᒋᖃᑦᑕᖅᑕᖏᓐᓂᑦ 
ᐊᒥᓱᙳᖅᓯᒪᔪᑦ, ᑎᑭᑎᑉᓗᑎᒃ ᐊᒥᓲᑎᒋᓂᖏᑦ ᓇᓃᓐᓂᕆᔭᖏᑦ ᖃᐅᔨᔭᐅᓯᒪᔪᑦ ᐱᒋᐊᓵᖅᑎᓪᓗᒋᑦ ᖃᐅᔨᖅᑕᐅᓂᖏᑦ (ᕿᑎᐊᓂᑦ 
1970-ᖏᓐᓂᑦ). ᑕᐃᒪᓐᓇᒧᑦ, ᐆᒪᔪᐃᑦ ᐃᓗᐃᑦᑑᖓᔪᒃᑯᑦ ᑎᑭᐅᑎᙱᑎᓪᓗᒋᑦ ᐊᑐᖅᑕᐅᔪᒧᑦ ᐅᓗᕆᐊᓇᖅᑐᒦᑎᑕᐅᓂᖏᓐᓄᑦ, 
ᐊᒥᓲᔪᖕᓃᖅᑐᑦ ᐊᒻᒪᓗ ᑎᑭᐅᑎᓯᒪᓂᖏᓐᓂᑦ ᓂᒋᐊᓂᑦ ᐃᓱᒪᓘᑕᐅᔭᕆᐊᖃᖅᑐᑦ. 
 
ᐱᖃᑦᑕᕐᓂᖏᑦ: ᑯᐸᐃᒃ, ᓂᐅᕙᓐᓛᓐ ᐊᒻᒪᓗ ᓛᐳᕋᑐᐊ, ᓂᐅ ᐳᕋᓐᔅᐃᒃ, ᓅᕙ ᓯᑰᓯᐊ, ᐳᕆᓐᔅ ᐃᐊᑦᐅᐊᑦ ᐊᐃᓚᓐ, ᓄᓇᕗᑦ, 
ᐅᑭᐅᖅᑕᖅᑐᒥᑦ ᑕᕆᐅᖓ, ᐊᑦᓛᓐᑎᒃ ᑕᕆᐅᖓ 
 
ᐊᔪᙱᑦᑐᖅ ᒥᓂᔅᑕᐃᑦ: 
ᒥᓂᔅᑕ ᐃᖃᓗᓕᕆᔨᒃᑯᓐᓄᑦ 
ᒥᓂᔅᑕ ᐱᔭᒃᓴᐅᑎᖃᖅᑐᖅ ᑲᓇᑕᒥᑦ ᒥᕐᖑᐃᖅᓯᕐᕕᖕᓄᑦ ᐱᔾᔪᔾᔨᔨᒃᑯᓐᓄᑦ 
 
ᑲᓇᑕᒥᑦ ᓄᓇᐃᑦ ᐊᕕᒃᑐᖅᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐅᖃᖃᑎᒋᔭᐅᓂᐊᖅᑐᑦ: 
ᑯᐸᐃᒃ, ᓂᐅᕙᓐᓛᓐ ᐊᒻᒪᓗ ᓛᐳᕋᑐᐊ, ᓂᐅ ᐳᕋᓐᔅᐃᒃ, ᓅᕙ ᓯᑰᓯᐊ, ᐳᕆᓐᔅ ᐃᐊᑦᐅᐊᑦ ᐊᐃᓚᓐ, ᓄᓇᕗᑦ, 
 
ᐊᑐᖅᑐᑦ ᒐᕙᒪᑐᖃᒃᑯᓐᓂᑦ ᒪᓕᒐᐃᑦ: ᐆᒪᔪᐃᑦ ᓇᓂᔭᐅᔭᕌᖓᑕ ᑲᓇᑎᒥᑦ ᒥᕐᖑᐃᖅᓯᕐᕕᖕᓂᑦ ᐊᓯᖏᓐᓂᓘᓐᓃᑦ ᓄᓇᓂᑦ 
ᐊᐅᓚᑕᐅᔪᓂᑦ ᑲᓇᑕᒥᑦ ᒥᕐᖑᐃᖅᓯᕐᕕᖕᓄᑦ ᐱᔾᔪᔾᔨᔨᒃᑯᓐᓄᑦ, ᒥᐊᓂᕆᔭᐅᖃᑦᑕᖅᑐᖅ ᐅᕝᕙᓘᓐᓃᑦ ᐊᐅᓚᑕᐅᖃᑦᑕᖅᑐᖅ ᒪᓕᒃᖢᒍ 
ᑲᓇᑕᒥᑦ ᒥᕐᖑᐃᖅᓯᕐᕕᖕᓄᑦ ᐱᖁᔭᖅ ᐅᕝᕙᓘᓐᓃᑦ ᐱᓕᕆᐊᖑᓂᖏᓐᓄᑦ ᐊᐅᓚᑦᑎᓂᕐᒧᓪᓘᓐᓃᑦ ᐊᑐᖅᑕᐅᔪᓄᑦ ᒪᓂᒪᔪᑦ ᑲᓇᑕᒥᑦ 
ᒥᕐᖑᐃᖅᓯᕐᕕᖕᓄᑦ ᐱᔾᔪᔾᔨᔨᒃᑯᓐᓄᑦ ᒪᓕᒃᖢᒋᑦ ᐊᓯᖏᑦ ᒪᓕᒐᐃᑦ. 



 
ᐊᓯᐅᔨᑦᑕᐃᓕᓂᕐᒧᑦ ᖃᓄᐃᓕᐅᕈᑕᐅᕙᓪᓕᐊᓂᐊᖅᑐᑦ: Skate ᐊᐅᓚᑕᐅᖃᑦᑕᖅᑐᑦ ᑲᑎᕐᒪᔪᑎᑐᑦ ᐆᒪᔫᓂᖏᑦᑎᒎᖏᑦᑐᖅ. 
NAFO-ᑕᖃᖅᑐᖅ ᐊᐅᓚᑕᐅᒧᑦ 3LNO-ᒥᑦ ᑲᑎᖦᖢᒋᑦ ᐱᑕᖅᑕᐅᔪᖕᓇᖅᑐᖃᖅᖢᓂ. Skate-ᓄᑦ ᐊᑐᖅᑐᓂᒃ 
ᐃᖃᓗᓕᕆᓂᖅᑕᖃᖅᑐᖅ 3NO-ᒥᑦ ᐊᒻᒪᓗ 3P-ᓂᑦ ᐊᐅᓚᑦᑎᓂᕐᒧᑦ ᐱᓕᕆᓂᖅᑕᖃᖅᖢᑎᒃ ᓲᕐᓗ ᐱᒡᒎᖕᓂᒃᑯᑦ ᑭᒡᓕᒋᔭᐅᔪᑦ 
ᐱᔭᐅᔭᕆᐊᓖᑦ, ᐅᑭᐅᑉ ᐃᓗᐊᓂᑦ ᐅᑉᓗᐃᑦ, ᐊᑐᖅᑕᐅᔭᕆᐊᓕᖕᓄᑦ ᐱᖁᑎᓄᑦ ᑭᒡᓕᖃᖅᑎᑦᑎᓃᑦ (ᓲᕐᓗ ᒥᑭᓛᒃᑯᑦ ᒪᑦᑎᑕᐅᑏᑦ 
ᐊᖏᑎᒋᓂᖏᑦ, ᖃᕐᔪᖅᓴᐅᑉ ᐊᖏᑎᒋᓂᖓ), ᐅᕐᓂᒃᑕᐅᔭᕆᐊᖃᕐᓂᖏᓐᓄᑦ ᑭᒡᓕᖃᖅᖢᑎᒃ, ᑕᕆᐅᕐᒥᑦ ᖃᐅᔨᓴᐃᔪᖃᖅᖢᓂ, 
ᐃᒃᓴᕐᕕᖕᒥᑦ ᖃᐅᔨᓴᖅᑐᖃᖅᖢᓂ ᐊᒻᒪᓗ ᐱᑕᖅᑕᐅᔪᓄᑦ ᑭᒡᓕᖃᖅᑎᑦᑎᑉᓗᑎᒃ. ᐊᓯᓗᒃᑖᖏᓐᓂᑦ ᐃᓂᐅᔪᓂᑦ ᐅᕝᕙᓘᓐᓃᑦ 
ᐊᓯᖏᓐᓂᑦ ᐃᖃᓗᒃᓯᐅᖅᑐᑦ ᐆᒪᔪᓄᑦ ᐱᑕᖅᑕᐅᔪᓄᑦ ᑭᒡᓕᖃᖅᑐᑦ ᐊᒻᒪᓗ skates ᐃᒫᓄᑦ ᐅᑎᖅᑎᑕᐅᖃᑦᑕᕈᖕᓇᖅᖢᑎᒃ. 
ᐅᑎᖅᑎᑕᐅᔪᑦ ᑎᑎᕋᐅᓯᐅᔭᕆᐊᖃᖅᑐᑦ ᑎᑎᕋᐃᕝᕕᖕᓄᑦ, ᐊᒻᒪᓗ ᑕᕆᐅᕐᒥᑦ ᖃᐅᔨᓴᖅᑏᑦ ᑕᐃᒪᐅᒃᐸᑕ, skate ᐅᑎᖅᑎᑕᐅᔪᑦ 
ᑎᑎᕋᐅᓯᐅᖃᑦᑕᕐᒥᔪᑦ ᖃᐅᔨᓴᖅᑎᓄᑦ. ᐱᒋᐊᓵᖅᑎᓪᓗᒍ ᑎᕆᒡᓗᐃᑦ (ᐄᐳᕆ) 2013, ᓚᐃᓴᒥᑦ ᖃᓄᐃᖓᓂᖃᕆᐊᖃᖅᑐᑦ thorny 
skate-ᓗᒃᑖ ᐱᑕᖅᑕᐅᔪᑦ NAFO-ᒥᑦ ᐊᕕᒃᓯᒪᔪᓂᑦ 4VWX+5-ᒥᑦ ᐃᒫᓄᑦ ᐅᑎᖅᑎᑕᐅᔭᕆᐊᖃᕐᓂᐊᖅᑐᑦ. ᐃᖃᓗᓕᕆᔨᒃᑯᑦ 
ᐊᕐᕌᒍᑕᒫᑦ ᖃᐅᔨᓴᐃᖃᑦᑕᖅᑐᑦ ᐅᒥᐊᕐᔪᐊᓂᑦ ᖃᐅᔨᓴᕐᓗᒋᑦ ᐊᒥᓲᑎᒋᓂᖏᑦ ᐊᒻᒪᓗ ᓇᒧᙵᐅᖃᑦᑕᕐᓂᖏᑦ ᐊᒥᓲᑎᒋᓂᖏᑦᑎᒍᑦ 
ᐃᒪᕐᒥᐅᑕᐃᑦ ᐆᒪᔪᐃᑦ, ᐃᓚᐅᑉᓗᑎᒃ thorny skate. ᖃᐅᔨᓴᐃᓃᑦ ᑐᙵᕕᖃᖅᑎᑦᑎᖃᑦᑕᖅᑐᑦ ᖃᐅᔨᓴᐃᓂᕐᒥᑦ 
ᖃᓄᐃᓐᓂᕆᔭᖏᓐᓄᑦ. ᐱᑕᖅᑕᐅᔪᑦ ᐊᒻᒪᓗ ᓈᓴᐅᑏᑦ/ᑎᑎᖅᖃᐃᑦ ᑲᑎᑕᐅᔪᑦ ᐃᖃᓗᓕᕆᔨᓄᑦ ᑕᕆᐅᕐᒥᑦ ᖃᐅᔨᓴᐃᔨᓄᑦ 
ᑐᙵᕕᖃᖅᑎᑦᑎᖃᑦᑕᖅᑐᑦ ᖃᐅᔨᓴᐃᓂᕐᒥᑦ ᐃᖃᓗᒃᓯᐅᕐᓂᐅᔪᓄᑦ. 


